	ԱՄՓՈՓ ՏԵՂԵԿԱՆՔ

«Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալն ավելացնելու և 2016 թվականի գործունեության արդյունքներով  Հայաստանի Հանրապետության 2017 թվականի պետական բյուջե վճարման ենթակա շահութաբաժնի չափը նվազեցնելու մասին»»  ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն

(23.06.2017թ. № 01/3-3/11327-17)
	Նախագծի (այսուհետ՝ Նախագիծ) վերա​բերյալ հայտնում են հետևյալը.
	

	
	Արտարժույթի և արտարժույթով արտահայտված այլ ակտիվների և պարտավորություն​ների վերագնահատման դրական արդյունքի մասով «Բարձրավոլտ էլեկտրացանցեր» ՓԲԸ-ի (այսուհետ՝ Ընկերություն) 2016թ. գործունեության արդյունքներով ՀՀ 2017թ. պետական բյու​ջեի հան​դեպ շահութաբաժնի պարտավորությունը նվազեցնելու առնչությամբ սկզբունքային առար​կու​թյուններ չունեն: Դրա հետ մեկտեղ հայտնում են, որ ՀՀ կառավարության 2012թ. հուլիսի 19-ի Բյուջետային գործընթացի շրջանակնե​րում շահութաբաժինների գծով Հայաս​տանի Հանրապետության պետական բյուջեի մուտքերի և դրանց եռամսյակային համամաս​նություն​ների ծրագրավորման կարգը հաստատելու մա​սին N899-Ն որոշման պահանջների կատար​ման և ՀՀ 2017թ. պետական բյուջեի մուտքերի ծրա​գրավորման շրջանակնե​րում ՀՀ էներգե​տիկայի և բնական պաշար​ների նախարա​րության 24.06.2016թ. N01/19.2/3178-16 գրու​թյամբ ներկայացված հաշվարկների տվյալներով «Բարձրավոլտ էլեկտրացանցեր» ՓԲԸ-ի կողմից ՀՀ 2017թ. պետական բյուջե վճարման ենթակա շահութաբաժնի մեծությունը նախա​տեսվել է 163,370.0 հազ. դրամի չափով, որն իր ժամանակին ներառվել և ամրագրվել է ՀՀ 2017թ. պե​տական բյու​ջեում՝ այլ եկամուտների կազմում: Մինչդեռ Նախա​գծով առաջարկվող չափով ըն​կերության շահութաբաժնի պարտավորությունները նվազեցնելու պարագայում ՀՀ 2017թ. պե​տական բյուջե վճարման ենթակա շահութաբաժնի փաստացի գու​մարը ծրագրված գումա​րից անհամեմատ նվազ մեծություն կկազմի (108,167.0 հազ դրամ, ինչը 55,203.0 հազ. դրամով պակաս է ծրագրվածից): Ըստ այդմ, ՀՀ 2017թ. պետական բյուջեի ծրագրված եկա​մուտների ապահովման նկատառումներից ելնելով, գտնում են, որ Նախա​գծով Ընկերության 2016թ. գործունեության արդյունքներով ՀՀ 2017թ. պետա​կան բյուջեի հան​դեպ շահութաբաժ​նի պար​տավորության նվազեցման և Ընկերության կանո​նադրական կապի​տալի ավելացման ավելի պակաս չափ պետք է սահմանվի, քան արտար​ժույթի և արտար​ժույ​թով արտահայտված այլ ակտիվների և պարտավորությունների վերա​գնահատման դրական արդյունքի ներկայաց​ված չափն է:
	Ընդունվել է: 

	
	Բացի վերոգրյալը հարկ է Նախագծում նախատեսել համապատասխան դրույթ՝ Ընկերու​թյան կանոնադրական կապիտալի փոփոխման և դրանով պայմանավորված՝ կանոնադրու​թյան մեջ կատարվող փոփոխության պետական գրանցման համար անհրաժեշտ ծախսերի կատարման մասով (ում կամ ինչ միջոցների հաշվին), ինչպես նաև Նախագծի վերնագրում և տեքստում ամրագրել «Հայաստանի Հանրապետության 2017 թվականի պետական բյուջե» հասկացությունը, նաև ճշգրտել թվային ցուցանիշների գրառման ձևը:
	Ընդունվել է: 

	
	Միաժա​մանակ, խնդրո առարկա հարցին լուծում տալու և շա​հութաբաժնի չափն Ընկե​րության համար փոփոխելու մասին սույն Նախա​գծի հետագա քննարկման նպատակով, հիմք ընդունելով ՀՀ կառավարության 2011թ. մարտի 3-ի Պետության սեփակա​նություն հանդիսա​ցող բաժնեմաս ունեցող առևտրային կազմակերպությունների շահույթի բաշխ​ման, շահութա​բաժինների հաշվարկ​ման և Հայաստանի Հանրապետու​թյան պետա​կան բյուջե վճարման կարգը հաս​տա​տելու և Հայաստանի Հանրապետության կառավա​րության 2001 թվականի դեկ​տեմ​բերի 5-ի N1194 որոշման մեջ փոփոխություն կատարելու մասին N202-Ն որոշմամբ (այսուհետ՝ Որոշում) հաստատ​ված կարգի 15-րդ կետի պա​հանջները, անհրաժեշտ է Նախա​գծի հետ ՀՀ կառավարություն ներկայացնել նաև շահութաբաժնի սահմանված չա​փի նվազեց​ման վերաբերյալ առևտրային կազմակերպության առաջարկությունը՝ դրան կցելով հիշյալ կետով պահանջվող տեղեկատվությունը՝ հետևյալ կազմով.

1) շահութաբաժնի սահմանված չափի փոփոխման ֆինանսատնտեսական հիմնավո​րում​ները (հաշվարկները) և խորհրդի (դրա առկայության դեպքում)` ընդհանուր ժողովին ուղղված առաջարկությունը,

2) զուտ շահույթի բաշխման նախատեսվող ուղղությունները,

3) ՀՀ կառավարության կողմից լիազորված` ֆինանսական բնագավառում պետական կար​գավորում իրականացնող պետական մարմնի ղեկավարի կողմից հաստատված հաշ​վետու տարվա ֆինանսական հաշվետվությունները, ինչպես նաև տարածքային հարկա​յին մարմին ներկայացված հաշվետու տարվա շահութահարկի հաշվարկի (շահութա​հարկի պարզեցված հաշվարկի) պատճենները. 

4) առևտրային կազմակերպության կողմից ՀՀ պետական բյուջե տարեկան շահութա​բաժնի վճարման մասին առաջարկությունը` Որոշման N2 հավելվածի ձևով:
	Պահանջվող տեղեկատվությունը որոշման նախագծին կից ներկայացվել է ՀՀ կառավարության աշխատակազմ:

	
	Անհրաժեշտ են համարում տեղեկացնել նաև, որ Որոշմամբ հաստատված կարգի 17-րդ կետի դրույթների համաձայն շահութաբաժնի չափի նվազեցման վերաբերյալ ՀՀ կառավարու​թյան որոշման ընդունման դեպքում առևտրային կազմակերպության տրա​մադրության տակ մնացող հաշվետու տար​վա զուտ շահույթը չի կարող ուղղվել սոցիալա​կան ոլորտի և սպառ​ման հիմնա​դրամներին (կամ ծախսվել սպառման և սոցիալական խնդիրների լուծման նպա​տակով): 
	

	ՀՀ արդարադատության նախարարություն

(07.07.2017թ. № 01/19.2/11736-17)
	    Նախագծի 3-րդ կետում անհրաժեշտ է «օրենսդրությամբ» բառը փոխարինել «օրենքով» բառով` համաձայն «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի պահանջների:


	Ընդունվել է:


